
 
 

 

Forleiguréttur – verklagsreglur 
 

A. Inngangur 

Engum lagaákvæðum er til að dreifa um forleigurétt lóðarleigutaka. Þar sem Kadeco sinnir eignavörslu 

fyrir íslenska ríkið er mikilvægt að samræmdar reglur gildi um heimildir Kadeco til að gera samkomulag 

við leigutaka lóða á starfssvæði Kadeco um forleigurétt, annars vegar í lóðarleigusamningum og hins 

vegar í sérstöku samkomulagi vegna aðliggjandi lóða. 

Val á aðilum sem fá forleigurétt af landi í eigu ríkisins skal byggjast á jafnræði, gagnsæi og hlutlægni. 

B. Heimild til að gera samkomulag um forleigurétt 

 

1. Forleiguréttur í lóðarleigusamningi 

Meginreglan er sú að í lóðarleigusamningi komi fram að leigutaki eigi forleigurétt að leigutíma loknum á 

þeirri lóð sem lóðarleigusamningur gildir um, sbr. nánar kafla D.1 í þessum verklagsreglum. 

Skal ákvæði þar að lútandi koma fram í lóðarleigusamningi milli aðila. 

2. Sérstakt samkomulag um forleigurétt 

Heimilt er að gera sérstakt samkomulag um forleigurétt að lóð sem ekki er aðliggjandi lóð vænts 

samningsaðila (forleiguréttarhafa) ef eftirfarandi skilyrði eru uppfyllt: 

- Um er að ræða lóð með engu mannvirki á eða smærri mannvirki sem ljóst er að verða rifin og 

fjarlægð á kostnað lóðarhafa þegar lóðarleigusamningur er virkjaður. 

- Forleiguréttarhafi hyggist byggja upp húsnæði á lóðinni. 

- Forleiguréttarhafi lýsir því yfir hver áform hans eru um nýtingu og uppbyggingu lóðarinnar og 

að sú starfsemi falli undir gildandi deiliskipulag.  

- Að forleiguréttarhafi, eða nátengdir aðilar, séu ekki með samkomulag um forleigurétt á annarri 

lóð, nema um aðliggjandi lóð sé að ræða. 

- Í samkomulagi er ákvæði um að forleiguréttarhafi verði að gera lóðarleigusamning eða falla frá 

forleigurétti innan 30 daga frá tilkynningu Kadeco um að annar aðili hafi tilkynnt formlega um 

ósk um að leigja lóðina. 

- Hámarkstími á forleigurétti fyrir þessar lóðir eru tvö ár. 

 
C. Umsóknarferli 

 

1. Forleiguréttur í lóðarleigusamningi 

Ef um er að ræða forleigurétt samkvæmt lóðarleigusamningi skal samið um réttinn í samningsferlinu. 

2. Sérstakt samkomulag um forleigurétt 

Umsókn um forleigurétt að aðliggjandi lóð, sbr. B.2, skal vera skrifleg og beint til framkvæmdastjóra 

Kadeco.  

Ef skilyrði þessarar verklagsreglu eru uppfyllt er framkvæmdastjóra heimilt að ganga frá samkomulagi 

um forleigurétt án aðkomu stjórnar. Ekki er gert ráð fyrir að stjórn samþykki frávik frá verklagsreglum 

þessum nema í algjörum undantekningartilvikum og þurfa þá málefnalegar ástæður að liggja fyrir. 

D. Forleiguréttur 

 

1. Forleiguréttur í lóðarleigusamningum 

 



 
 

 

Unnt að kveða á um forleigurétt leigutaka í lóðarleigusamningi. Dæmi um ákvæði: „Að liðnum 

leigusamningstíma skv. gr. X. hefur leigutaki forleigurétt að lóðinni, verði hún áfram leigð til sömu nota, 

enda náist samkomulag um leiguskilmála og leigugjald, en að öðrum kosti fellur lóðin aftur til leigusala  

 

 

án endurgjalds. Leigutaka ber í því tilviki að fjarlægja á sinn kostnað þær byggingar, sem hann hefur 

reist á lóðinni, sbr. gr. X, nema samkomulag verði um annað við leigusala. 

2. Gerð sérstaks samkomulags um forleigurétt 

Tilgreina skal skýrlega hverjir aðilar eru að samkomulagi. 

Skilgreina skal forleigurétt í upphafi samnings. Dæmi um orðalag í samningi. „Með forleigurétti er átt við 

að forleiguréttarsali skuldbindur sig til þess að ráðstafa ekki umræddum lóðum til þriðja aðila, með leigu 

eða sölu, á því tímabili sem forleiguréttur þessi gildir.“ 

Gera skal á ítarlegan hátt grein fyrir eftirfarandi upplýsingum: Hvaða lóð/lóðir er um að ræða, landanr., 

stærð og fasteignamat lóðar. 

Greiða skal gjald fyrir forleiguréttinn sem skal nema 50% af þeirrar lóðarleigu sem hefði þurft að greiða 

ef í gildi væri lóðarleigusamningur um lóðina. 

Taka skal fram að gera þurfi skriflegan lóðarleigusamning um viðkomandi lóð/lóðir, hyggist 

forleiguréttarhafi byggja þar fasteign á grundvelli samkomulags um forleigurétt. Forleiguréttarsala skal 

einnig tilkynnt um allar slíkar framkvæmdir skriflega áður en byggingarleyfi er veitt. Taka skal fram að 

forleiguréttarhafa sé skylt að greiða fjárhæð sem forleiguréttarsali innheimtir vegna nýtingar- eða 

byggingarréttar. Skal það gert áður en lóðarleigusamningur milli aðila er undirritaður. 

Gera skal grein fyrir að forgangsréttarhafi hefur ekki heimild til afnota á lóð á grundvelli samkomulags 

um forleigurétt og er honum óheimilt að veðsetja lóð þar til lóðarleigusamningur hefur verið gerður, komi 

til þess.  

Taka skal fram að óheimilt sé að framselja forleigurétt, án samþykkis forleiguréttarsala. 

Afmarka skal gildistíma samkomulags um forleigurétt til ákveðins tíma. Ekki lengur en til tveggja ára. 

Skal það koma skýrlega fram að þegar samkomulagið líður undir lok hefur forleiguréttarhafi ekki rétt til 

lóðanna nema með því að gera formlegan lóðarleigusamning um lóðirnar við forleiguréttarsala.  

 

Verklagsreglur þessar voru samþykktar í stjórn Kadeco þann 26. janúar 2024. 


